
Установа адукацыі 
«Беларускі дзяржаўны ўніверсітэт культуры і мастацтваў» 

 
 
 

ЗАЦВЯРДЖАЮ 
Рэктар БДУКМ 
______________ Ю. П. Бондар 
«___» ____________ 2014 г. 
Рэгiстрацыйны № ВД- ____ /вуч. 
 
 
 
 

ГІСТОРЫЯ КРАЯЗНАЎСТВА  
І КРАЯЗНАЎЧАЙ БІБЛІЯГРАФІІ 

 
Вучэбная праграма ўстановы вышэйшай адукацыі  

па вучэбнай дысцыпліне 
для спецыяльнасці 1-23 01 11 Бібліятэказнаўства  

і бібліяграфія (па напрамках), 
напрамку спецыяльнасці 1-23 01 11-01 Бібліятэказнаўства  

і бібліяграфія (менеджмент), 
спецыялізацыі 1-23 01 11-01 05  

Бібліятэчна-бібліяграфічнае краязнаўства 
 
 
 
 
 
 
 
 
 
 
 
 

Мінск 
БДУКМ 

2014 

РЕ
ПО
ЗИ
ТО
РИ
Й БГ

УК
И



 2 

СКЛАДАЛЬНІК 
В. І. Саітава, дацэнт кафедры тэорыі і гісторыі інфармацыйна-
дакументных камунікацый установы адукацыі «Беларускі 
дзяржаўны ўніверсітэт культуры і мастацтваў», кандыдат педа-
гагічных навук, дацэнт 
 
РЭЦЭНЗЕНТЫ:  
В. М. Бігеза, дацэнт кафедры менеджменту інфармацыйна-да-
кументнай сферы ўстановы адукацыі «Беларускі дзяржаўны 
ўніверсітэт культуры і мастацтваў», кандыдат філалагічных 
навук, дацэнт; 
Т. В. Кузьмініч, намеснік дырэктара Нацыянальнай бібліятэкі 
Беларусі, кандыдат педагагічных навук, дацэнт 
 
 
 
РЭКАМЕНДАВАНА ДА ЗАЦВЯРДЖЭННЯ:  
кафедрай тэорыі і гісторыі інфармацыйна-дакументных каму-
нікацый установы адукацыі «Беларускі дзяржаўны ўніверсітэт 
культуры і мастацтваў» (пратакол № 10 ад 07.03.2014 г.); 
прэзідыумам навукова-метадычнага савета ўстановы адукацыі 
«Беларускі дзяржаўны ўніверсітэт культуры і мастацтваў» 
(пратакол № 4 ад 16.04.2014 г.) 
 
 
 
 
 
 
 
 
 
 
 
 
Адказны за рэдакцыю: В. Б. Кудласевіч 
Адказны за выпуск: В. І. Саітава  

РЕ
ПО
ЗИ
ТО
РИ
Й БГ

УК
И



 3 

ТЛУМАЧАЛЬНАЯ ЗАПІСКА 
 

Вучэбная дысцыпліна «Гісторыя краязнаўства і краязнаўчай 
бібліяграфіі» дапамагае студэнтам спецыялізацыі «бібліятэчна-
бібліяграфічнае краязнаўства» засвойваць веды аб узнікненні і 
развіцці айчыннага краязнаўства, набыткі якога ўсё больш 
выкарыстоўваюцца ў інфармацыйнай, сацыякультурнай і на-
вукова-даследчай дзейнасці бібліятэк. Веданне краязнаўства як 
грамадскай з’явы, яго форм, арганізацыйных структур у міну-
лым і цяперашні час паспрыяе студэнтам у будучай прафесій-
най дзейнасці выкарыстоўваць разнастайны вопыт для стварэн-
ня і кіравання дзейнасцю краязнаўчых суполак ва ўмовах 
бібліятэк, эфектыўнага ўзаемадзеяння з іншымі суб’ектамі 
краязнаўчага руху ў рэгіёне, краіне і замежжы. Азнаямленне з 
кірункамі і метадамі краязнаўчых даследаванняў, рэалізацыя 
якіх на розных гістарычных этапах дала вялікі пласт усеба-
ковых ведаў аб тэрыторыях і населеных пунктах Беларусі, 
паспрыяе выпрацоўцы важнай прафесійнай якасці бібліятэкара 
– інфармацыйна-рэгіянальнага стылю мыслення, калі спецы-
яліст валодае ўменнем вырашаць разнастайныя задачы інфар-
мацыйнага забеспячэння рэгіянальнага развіцця з дапамогай 
крыніц фіксаваных ведаў, дасканалае веданне якіх, як і ўменні 
іх пошуку ў інфармацыйна-пошукавых сістэмах ўласцівыя 
бібліятэкарам-краязнаўцам. Сучасная бібліятэка, якая рэалізуе 
краязнаўчую функцыю, развівае буйнейшыя ў рэгіёне края-
знаўчыя інфармацыйныя рэсурсы, выступае лідарам узаема-
дзеяння ўсіх удзельнікаў краязнаўчага руху, патрабуе прафе-
сіянальных кадраў з шырокімі і дакладнымі ўяўленнямі аб 
развіцці краязнаўства, яго цеснай залежнасці ад гістарычных 
умоў, карысці, якое яно прыносіць навуцы, адукацыі, экано-
міцы, распаўсюджванню ў мясцовым грамадстве высокіх ду-
хоўных і маральных каштоўнасцей. 
Мэтай дысцыпліны «Гісторыя краязнаўства і краязнаўчай 

бібліяграфіі» з’яўляецца вывучэнне студэнтамі беларускага 
краязнаўства як гісторыка-культурнага феномена. Дасягненне 
гэтай мэты рэалізуецца праз вырашэнне наступных задач: 

– авалодванне тэарэтычнымі і метадалагічнымі ведамі ў галі-
не краязнаўства і яго гісторыі; 

– характарыстыка асноўных перыядаў развіцця краязнаўства 
ў Беларусі, яго сацыяльнай і культурнай абумоўленасці; 

– раскрыццё станаўлення асобных арганізацыйных форм 
краязнаўства: грамадскага, дзяржаўнага, школьнага; іх дасяг-
ненняў, асаблівасцей і ўзаемасувязей, мэт і метадаў дзейнасці; 

– вывучэнне ролі выдатных краязнаўцаў і краязнаўчых 
арганізацый; 

– характарыстыка кірункаў краязнаўчых даследаванняў на 
кожным гістарычным этапе і рэалізацыя іх галоўных вынікаў у 
дакументальнай форме, што прадстаўляе асаблівую значнасць 
для бібліятэчных работнікаў. 
У адпаведнасці з патрабаваннямі адукацыйнага стандарту 

студэнт павінен ведаць: 
– тэарэтычныя паняцці, крыніцы і метады гісторыка-края-

знаўчых даследаванняў; 
– рэгіянальную структуру Беларусі па розных прыметах; 
– арганізацыю і агульны стан краязнаўчай дзейнасці ў асоб-

ныя гістарычныя перыяды; 
– выдатных краязнаўцаў і арганізацыі, якія ўнеслі значны 

ўклад у даследаванне асобных рэгіёнаў і папулярызацыю края-
знаўчых ведаў; 

– змястоўныя кірункі краязнаўчых даследаванняў у асобныя 
перыяды і асноўныя дакументальныя краязнаўчыя крыніцы; 
умець: 
– прымяняць гістарычную і сучасную тэрмінасістэму края-

знаўства ў вучэбнай і ў будучай прафесіянальнай дзейнасці; 
– выкарыстоўваць гістарычныя веды па краязнаўстве як 

кампанент прафесіянальных кампетэнцый бібліятэкара-бібліё-
графа-краязнаўцы; 

– выкарыстоўваць вядомыя факты пры разглядзе прычынна-
выніковых сувязей гісторыі краязнаўства;  

– выяўляць суб’ектаў розных форм краязнаўства, пазнаваль-
най і асветніцкай дзейнасці па вывучэнні рэгіёнаў у асобныя 
гістарычныя перыяды; 

– выяўляць і аналізаваць дакументальную спадчыну гісто-
рыка-краязнаўчага вывучэння рэгіёнаў; 
валодаць: 
– усведамленнем ролі краязнаўства, яго навуковага, сацыя-

культурнага і асветніцкага патэнцыялу для прагрэсіўнага раз-
віцця рэгіёнаў і распаўсюджвання высокіх духоўных і мараль-
ных каштоўнасцей у асяроддзі рэгіянальнай супольнасці; 

– паняццямі і метадамі, неабходнымі для аналізу і ацэнкі 
развіцця краязнаўства ў рэгіёне; 

– уменнямі ўплываць на развіццё краязнаўчага руху праз 
выкарыстанне гістарычнага вопыту і сучасных форм з пазі-
цыяніраваннем бібліятэкі як адной з вядучых устаноў у галіне 
краязнаўства. 
Пры вывучэнні дысцыпліны студэнты выкарыстоўваюць ве-

ды і ўменні, сфарміраваныя ў працэсе засваення такіх курсаў, 
як «Бібліятэказнаўства. Гісторыя», «Гісторыя кнігі». «Гісторыя 
краязнаўства Беларусі» ў сваю чаргу з’яўляецца падставай для 
вывучэння іншых дысцыплін спецыялізацыі «бібліятэчна-
бібліяграфічнае краязнаўства», таму што пры яе вывучэнні 
студэнты ўсебакова пазнаюць комплекс краязнаўства, асаблі-
васці асноўных гістарычных этапаў айчыннага краязнаўства. 
Яе змест спрыяе і больш глыбокаму засваенню дысцыпліны 
«Бібліятэчна-бібліяграфічнае краязнаўства». 
Патрабаванні да засваення «Гісторыі краязнаўства і края-

знаўчай бібліяграфіі» звязаны з фарміраваннем прафесіяналь-
най краязнаўчай кампетэнцыі бібліятэкара-бібліёграфа, які 
авалодвае ведамі і ўменнямі выяўляць і выкарыстоўваць зда-
быткі краязнаўства розных эпох у мэтах прагрэсіўнага са-
цыяльна-культурнага развіцця рэгіёнаў Беларусі і асветніцкай 
дзейнасці. Спадарожна фарміруюцца агульнакультурныя кам-
петэнцыі, звязаныя з развіццём агульнакультурнага і інтэлек-
туальнага ўзроўню студэнтаў.  
Курс разлічаны на 190 гадзін, з іх 100 аўдыторных гадзін 

(лекцыі складаюць 48 гадзін, семінарскія заняткі – 18 гадзін, 
практычныя заняткі – 34 гадзіны).  
Рэкамендаваная форма кантролю – залік і экзамен. 

ПРЫКЛАДНЫ ТЭМАТЫЧНЫ ПЛАН 
 

Колькасць аўдыторных гадзін Раздзелы і тэмы усяго лекцыі семін. практ. 
Уводзіны 1 1   

Раздзел І. Краязнаўства як навука і грамадская дзейнасць 
Тэма 1. Тэарэтычныя і метадалагічныя 
пытанні краязнаўства 

2 2   

Тэма 2. Рэгіянальная структура Белару-
сі па розных прыметах як аснова айчын-
нага краязнаўства 

8 2  6 

Раздзел ІІ. Узнікненне краязнаўчых даследаванняў беларускіх 
зямель у Вялікім Княстве Літоўскім і Рэчы Паспалітай  

(ХV–ХVIII стст.) 
Тэма 3. Узнікненне гісторыка-края-
знаўчых апісанняў і даследаванняў  

4 2 2  

Тэма 4. Узнікненне рэгіянальных геа-
графічных і прыродазнаўчых апісанняў  
і даследаванняў 

2 2   

Раздзел ІІІ. Краязнаўства ў перыяд уваходжання беларускіх зямель 
у склад Расійскай імперыі (канец ХVIII ст. – 1917 г.) 

Тэма 5. Арганізацыйныя аспекты края-
знаўства ў канцы ХVIII ст. – 1863 г.  

5 3 2  

Тэма 6. Кірункі краязнаўчых даследа-
ванняў у канцы ХVIII ст. – 1863 г. 

10 2  8 

Тэма 7. Арганізацыйныя аспекты края-
знаўства ў 1864–1917 гг.  

6 4 2  

Тэма 8. Кірункі краязнаўчых даследа-
ванняў у 1864 – 1917 гг. 

2 2   

Раздзел ІV. Краязнаўства ў Беларусі (1918 – 1980-я гг.) 
Тэма 9. Арганізацыя краязнаўства ў 
БССР у міжваенны перыяд (1918 – чэр-
вень 1941 г.), яго страты ў гады Вялікай 
Айчыннай вайны  

6 4 2  

Тэма 10. Кірункі краязнаўчых даследа-
ванняў у БССР у міжваенны перыяд 
(1918 – чэрвень 1941 г.)  

16 4 2 10 

Тэма 11. Краязнаўчая дзейнасць у За-
ходняй Беларусі (1921–1939 гг.) 

4 2 2  

Тэма 12. Аднаўленне краязнаўчай дзей-
насці ў БССР і яе арганізацыя ў 1945–
1980-я гг.  

6 4 2  

Тэма 13. Асноўныя кірункі краязнаў-
чых даследаванняў у БССР у 1945–
1980-я гг. 

2 2   

Раздзел V. Краязнаўства ў Рэспубліцы Беларусь 
(1991–2010-я гг.) 

Тэма 14. Развіццё грамадскага края-
знаўчага руху  

6 4 2  

Тэма 15. Развіццё дзяржаўнага і школь-
нага краязнаўства  

6 4 2  

Тэма 16. Асноўныя кірункі краязнаў-
чых даследаванняў 

14 4  10 

Разам… 100 48 18 34 

ЗМЕСТ ВУЧЭБНАГА МАТЭРЫЯЛУ 
 

Уводзіны 
Мэта, задачы вучэбнай дысцыпліны «Гісторыя краязнаўства 

і краязнаўчай бібліяграфіі». Яе значэнне і месца ў сістэме 
прафесійнай падрыхтоўкі спецыялістаў у галіне бібліятэчнай 
справы і бібліяграфіі. Сувязь з іншымі дысцыплінамі агульна-
навуковага і прафесійнага цыклаў. Забяспечанасць вучэбна-
метадычнымі матэрыяламі. 
Структура вучэбнай дысцыпліны. Гістарычная перыяды-

зацыя беларускага краязнаўства. Характарыстыка асноўных 
раздзелаў вучэбнай дысцыпліны. Формы аўдыторнай і сама-
стойнай работы студэнтаў. Выніковыя і прамежкавыя формы 
кантролю. 

 
 

Раздзел І. Краязнаўства як навука і грамадская дзейнасць 
 

Тэма 1. Тэарэтычныя і метадалагічныя  
пытанні краязнаўства 

Сутнасць краязнаўства як грамадскай з’явы, яго аб’ект. 
Азначэнне паняцця «краязнаўства». Комплекснае і галіновае 
краязнаўства. Задачы краязнаўства ў розных грамадскіх сфе-
рах. Асаблівасці краязнаўчага вывучэння мясцовасці. Арганіза-
цыйныя формы краязнаўства. Суб’ект краязнаўства. Краязнаў-
ства як галіна навуковых ведаў. Крыніцы і метадалагічны 
патэнцыял краязнаўства. 
Аб’ект і прадмет навуковай дысцыпліны «Гісторыя края-

знаўства і краязнаўчай бібліяграфіі», яе мэта, задачы, прын-
цыпы, метады. Месца гісторыі краязнаўства ў навуковым 
комплексе краязнаўства. Суадносіны гісторыі краязнаўства з 
мікрагісторыяй, новай лакальнай гісторыяй, дзяржаўнай гіс-
торыяй. Даследчыкі гісторыі айчыннага краязнаўства (М. І. Кас-
пяровіч, Г. А. Каханоўскі, Л. В. Аляксееў, А. У. Дзянісаў, М. В. Пі-
вавар і інш.). 

 
Тэма 2. Рэгіянальная структура Беларусі па розных прыметах 

як аснова айчыннага краязнаўства 
Характарыстыка прымет, па якіх здзяйсняецца падзел краі-

ны на рэгіёны.  

Значэнне адміністрацыйна-тэрытарыяльнага падзелу краіны. 
Адміністрацыйна-тэрытарыяльны падзел беларускіх зямель у 
ВКЛ. Стварэнне ваяводстваў і паветаў, уплыў рэформы 1565–
1566 гг. на фарміраванне ўстойлівай адміністрацыйна-тэрыта-
рыяльнай структуры краіны. 
Адміністрацыйна-тэрытарыяльны падзел беларускіх зямель 

у Расійскай імперыі. Развіццё адміністрацыйна-тэрытарыяль-
нага падзелу БССР у міжваенны і пасляваенны перыяды. 
Адміністрацыйна-тэрытарыяльны падзел Рэспублікі Беларусь. 
Кароткатэрміновыя структуры адміністрацыйна-тэрытарыяль-
нага падзелу ў гады ваеннай інтэрвенцыі, створаныя акупа-
цыйнымі ўладамі ў ХХ ст. (1918–1920, 1941–1944). 
Значэнне прыродна-геаграфічнага раяніравання і прыметы, 

па якіх яно ажыццяўляецца. Асноўныя прыродна-геаграфічныя 
правінцыі: Беларускае Паазер’е, Беларуская Узвышанасць, 
Перадпалессе, Прыдняпроўе (Усходне-Беларуская правінцыя), 
Палессе. Прыродныя запаведнікі і заказнікі. 
Асаблівасці эканамічнага раяніравання; эканамічныя раёны, 

свабодныя эканамічныя зоны на сучасным этапе.  
Выкарыстанне ў краязнаўчых даследаваннях этнічнай і 

канфесіянальнай прымет. 
 

 
Раздзел II. Узнікненне краязнаўчых даследаванняў 
беларускіх зямель у Вялікім Княстве Літоўскім  

і Рэчы Паспалітай (XV–XVIII стст.) 
 

Тэма 3. Узнікненне гісторыка-краязнаўчых 
апісанняў і даследаванняў 

Грамадзянскі патрыятызм як рыса народнай свядомасці 
ліцвінаў-беларусаў і фактар вывучэння айчынных зямель. Яго 
выказванне Ф. Скарынай, М. Гусоўскім і іншымі знакамітымі 
дзеячамі. 
Беларускія тэрыторыі ў летапісах і хроніках, першых гіста-

рычных даследаваннях ХV–ХVI стст. Хронікі і летапісы асоб-
ных беларускіх рэгіёнаў: «Баркулабаўскі летапіс», «Хроніка 
горада Магілёва», «Хроніка горада Віцебска». Дзейнасць  
М. Стрыйкоўскага, А. Гваньіні, Я. Ласіцкага па вывучэнні 
гісторыі беларускіх зямель, жыцця насельніцтва; публікацыя 
вынікаў іх даследаванняў («Аб пачатках, паходжанні, справах 

рыцарскіх і дамовых слаўнага народу літоўскага, жамойцкага і 
рускага», «Хроніка Польская, Літоўская, Жамойцкая і ўсёй 
Русі» і інш.). 
Гісторыка-краязнаўчыя даследаванні ў ХVIІ–ХVIІІ стст. 

Дзейнасць І. Сцябельскага па вывучэнні гісторыі хрысціянства 
на Полаччыне.  
Беларускія тэрыторыі ў мемуарнай літаратуры ХVI–ХVIII стст. 

(прадстаўнікоў роду Радзівілаў, К. Завішы, Я. Храпавіцкага,  
М. Матушэвіча і інш.). 
Узнікненне несамастойных форм краязнаўчай бібліягра-

фічнай інфармацыі ў выданнях, прысвечаных літоўска-бела-
рускім землям. Краязнаўчыя бібліяграфічныя матэрыялы ў 
выданнях Статута ВКЛ і зборніках канстытуцый, гербоўніках 
шляхты, навуковых выданнях. 

 
Тэма 4. Узнікненне рэгіянальных геаграфічных  
і прыродазнаўчых апісанняў і даследаванняў 

Узнікненне картаграфавання і прыродна-геаграфічных апі-
санняў беларускіх зямель. Беларускія тэрыторыі на картах 
Мікалая з Кузы, Б. Вапоўскага, Т. Макоўскага, у працах 
Я. Длугаша і апісаннях падарожнікаў.  
Вывучэнне прыроды Гарадзеншчыны, Віленшчыны і іншых 

беларускіх рэгіёнаў Ж. Э. Жыліберам, яго даследаванне «Фло-
ра Літвы». Прыродазнаўчыя даследаванні Б.С. Юндзіла. Ама-
тарскія прыродазнаўчыя калекцыі М. Агінскага, І. Л. Храп-
товіча. Праграма па збіранні матэрыялаў па гісторыі прыроды 
рэгіёнаў Таварыства па стварэнні падручнікаў Адукацыйнай 
камісіі.  

 
 

Раздзел IІІ. Краязнаўства ў перыяд уваходжання 
беларускіх зямель у склад Расійскай імперыі 

(канец XVIII ст. – 1917 г.) 
 

Тэма 5. Арганізацыйныя аспекты краязнаўства  
ў канцы ХVIII ст. – 1863 г. 

Уздзеянне грамадскіх фактараў, урадавай палітыкі на раз-
віццё краязнаўчага руху ў Беларусі. Характарыстыка навукова-
адукацыйнай, грамадскай і дзяржаўнай структур краязнаўства.  

Роля Віленскага ўніверсітэта ў вывучэнні мінулага рэгіёнаў 
ВКЛ. Дзейнасць Полацкай езуіцкай акадэміі па вывучэнні  
г. Полацка і яго ваколіц. Краязнаўчыя матэрыялы ў «Месячніку 
полацкім». Краязнаўчы кірунак у дзейнасці Горы-Горацкага 
земляробчага інстытута. 
Удзел прадстаўнікоў арыстакратыі, шляхты і духавенства ў 

вывучэнні беларускіх рэгіёнаў. Краязнаўчая дзейнасць грамад-
скіх таварыстваў: кола графа М. П. Румянцава, Беларускага 
вольнага эканамічнага таварыства, Віленскай археалагічнай ка-
місіі. Удзел беларускіх краязнаўцаў у Расійскім геаграфічным 
таварыстве, Археаграфічнай камісіі і іншых грамадскіх арга-
нізацыях.  
Заснаванне прыватных краязнаўчых музеяў: графамі Тышке-

вічамі ў Лагойску, К. Тызенгаўзам у Паставах і інш. Віленскі 
музей старажытнасцей як буйнейшы цэнтр краязнаўства 
перыяду. 
Адлюстраванне краязнаўчых даследаванняў мясцовага на-

сельніцтва ў друку.  
Арганізацыя губернскіх статыстычных камітэтаў, іх роля ў 

зборы мясцовай інфармацыі. Адкрыццё Віленскага і Віцеб-
скага цэнтральных архіваў старажытных актавых кніг (1852). 
Стварэнне мясцовай афіцыйнай прэсы, краязнаўчыя публіка-
цыі на яе старонках. 
Узнікненне краязнаўчых збораў у прыватных бібліятэках, 

бібліятэках вышэйшых навучальных устаноў у першай палове 
ХІХ ст. Бібліятэка Віленскага музея старажытнасцей і археала-
гічнай камісіі. 

 
Тэма 6. Кірункі краязнаўчых даследаванняў  

у канцы ХVIII ст. – 1863 г. 
Уздым інтарэсу да гістарычных, археалагічных, этнаграфіч-

ных апісанняў і даследаванняў беларускіх рэгіёнаў. 
Выяўленне і публікацыя актавых дакументаў, прысвечаных 

рэгіёнам Беларусі («Беларускі архіў старажытных грамат»  
І. Грыгаровіча, «Скарбец дыпломаў» І. Даніловіча, зборнікі 
дакументаў Археаграфічнай камісіі). 
Гісторыка-краязнаўчыя і археалагічныя даследаванні Т. Нар-

бута, К. Тышкевіча, Я. Тышкевіча, А. Кіркора і інш. Этнагра-
фічнае вывучэнне рэгіёнаў, дзейнасць па зборы фальклорнага 
матэрыялу (З. Даленга-Хадакоўскі, Я. Чачот і інш.). 

РЕ
ПО
ЗИ
ТО
РИ
Й БГ

УК
И



 

 

 

12 

Прыродазнаўчыя даследаванні рэгіёнаў (А. Плятар, К. Тыш-
кевіч, К. Тызенгаўз). 
Публікацыя комплексных даследаванняў рэгіёнаў і населе-

ных пунктаў К. Тышкевіча, П. Шпілеўскага, У. Сыракомлі. Ві-
ленская, Гродзенская, Мінская, Смаленская губерні ў «Матэ-
рыялах для геаграфіі і статыстыкі Расіі…». 
Бібліяграфічныя матэрыялы краязнаўчай тэматыкі. 
 

Тэма 7. Арганізацыйныя аспекты краязнаўства  
ў 1864–1917 гг. 

Заняпад краязнаўчага руху ў 1864 – 70-х гг. Закрыццё ўста-
ноў і арганізацый, якія займаліся краязнаўчымі даследаван-
нямі, рэпрэсіі супраць краязнаўцаў. Актывізацыя краязнаўчага 
руху ў канцы ХІХ – пачатку ХХ ст., пашырэнне складу 
краязнаўцаў. Уплыў «наша-ніўскага» адраджэння на ўздым 
мясцовага краязнаўчага руху. 
Агульная характарыстыка змен у арганізацыйных структу-

рах краязнаўства. Узмацненне дзяржаўнага краязнаўства. 
Дзейнасць Віленскага і Віцебскага цэнтральных архіваў стара-
жытных актавых кніг па публікацыі гістарычных дакументаў 
аб рэгіёнах Беларусі. Пашырэнне кірункаў краязнаўчай дзей-
насці губернскіх статыстычных камітэтаў. Публікацыя даве-
дачных і статыстычных матэрыялаў: «Памятных кніжак…», 
«Аглядаў…» губерняў і інш. 
Развіццё грамадскага краязнаўчага руху. Краязнаўчая дзей-

насць навуковых і грамадскіх арганізацый: Паўночна-Заход-
няга аддзела Рускага геаграфічнага таварыства, Віцебскай 
вучонай архіўнай камісіі, Таварыства вывучэння Магілёўскай 
губерні, Таварыства аматараў прыродазнаўства, этнаграфіі і 
археалогіі (Мінск), царкоўна-археалагічных камітэтаў і інш. 
Удзел беларускіх краязнаўцаў у рабоце Польскага краязнаў-
чага таварыства (ПКТ).  
Прыватныя музеі А. Ельскага, Э. Чапскага, іх краязнаўчыя 

зборы.  
Роля перыядычнага друку ў распаўсюджанні краязнаўчых 

ведаў. Рэгіянальная інфармацыя на старонках мясцовага друку. 
Краязнаўчыя матэрыялы ў мясцовай афіцыйнай прэсе, у 
выданнях навуковых і краязнаўчых таварыстваў, прыватных 
перыядычных і прадаўжальных органах (губернскія і епар-
хіяльныя ведамасці, «Віцебская даўніна», «Магілёўская даўні-
на», «Мінская даўніна», «Наша Ніва» і інш.). 

Школьнае краязнаўства. Удзел настаўнікаў і навучэнцаў 
школьных устаноў рознага тыпу ў зборы краязнаўчых ма-
тэрыялаў па заданнях арганізацый і выкарыстанне краязнаўчых 
форм у выхаваўчай дзейнасці. 
Стварэнне краязнаўчых бібліятэк (краязнаўчых калекцый у 

бібліятэках) у другой палове ХІХ – пачатку ХХ ст. Бібліятэка 
Віцебскай вучонай архіўнай камісіі. 
Выдатныя краязнаўцы перыяду: Д. І. Даўгяла, М. В. Доўнар-

Запольскі, А. С. Дэмбавецкі, А. К. Ельскі, Я. Ф. Карскі, І. А. Луц-
кевіч, М. Я. Нікіфароўскі, Е. Р. Раманаў, А. П. Сапуноў,  
А. М. Семянтоўскі, А. П. Смародскі, А. М. Уласаў, В. А. Шуке-
віч, П. В. Шэйн і інш. 

 
Тэма 8. Кірункі краязнаўчых даследаванняў у 1864–1917 гг. 
Кірункі гістарычных, археалагічных, фальклорна-этнагра-

фічных, геаграфічных даследаванняў і апісанняў беларускіх 
зямель. 
Мясцовыя дакументы ў выданнях архіўных матэрыялаў Ві-

ленскай археаграфічнай і Віцебскай вучоных архіўных камісій, 
Віленскага і Віцебскага цэнтральных архіваў. Публікацыя 
апісанняў архіваў асобных манастыроў і гарадоў.  
Краязнаўчая тэматыка на 9-м археалагічным з’ездзе (Вільня, 

1893); уплыў з’езда на актывізацыю гісторыка-краязнаўчых 
даследаванняў, вывучэнне матэрыяльнай і духоўнай культуры 
насельніцтва беларускіх губерняў. 
Краязнаўчыя гістарычныя і фальклорна-этнаграфічныя 

даследаванні П.В. Шэйна, М.Я. Нікіфароўскага, А. П. Сапуно-
ва, А. М. Семянтоўскага, Г. Х. Татура, Е. Р. Раманава, М. В. Доў-
нар-Запольскага, В. А. Шукевіча, Б. І. Эпімах-Шыпілы і інш. 
Кірункі геаграфічных і прыродазнаўчых даследаванняў. Бе-

ларуская тапаграфіка ў «Слоўніку геаграфічным Каралеўства 
Польскага…» (1880 – 1902), у 9 томе выдання «Расія – поўнае 
геаграфічнае апісанне нашай Айчыны» (1905). Даследаванні 
А. П. Сапунова (манаграфія «Рака Заходняя Дзвіна»); В. Н. Шніт-
кова («Птушкі Мінскай губерні» і інш.). Прырода Белавежскай 
пушчы, Палесся і іншых беларускіх рэгіёнаў у апісаннях 
А. П. Смародскага, А.П. Сапунова, А.Б. Місуны, П.А. Туткоў-
скага, Ю. Пачоскага. 

РЕ
ПО
ЗИ
ТО
РИ
Й БГ

УК
И



 

 

 

14 

Краязнаўчыя даследаванні прыроды і сельскай гаспадаркі, 
праведзеныя Мінскім таварыствам аматараў прыродазнаўства і 
іншымі грамадскімі таварыствамі.  
Арганізацыя рэгіянальных медыцынскіх таварыстваў, правя-

дзенне імі антрапаметрычных даследаванняў насельніцтва і 
вывучэнне пытанняў рэгіянальнай паталогіі.  
Узнікненне краязнаўчай фатаграфіі як кірунку фотамастац-

тва; уклад Я. Булгака. Беларускія мясцовасці на фатаграфіях  
Я. Балзункевіча і іншых майстроў. 
Краязнаўчыя бібліяграфічныя дапаможнікі П. А. Чарнеў-

скага, З. М. Пенкінай, А. П. Смародскага. Краязнаўчыя біблія-
графічныя матэрыялы ў газеце «Наша Ніва». 

 
 

Раздзел ІV. Краязнаўства ў Беларусі (1918–1980) 
 

Тэма 9. Арганізацыя краязнаўства ў БССР у міжваенны 
перыяд (1918 – чэрвень 1941 г.), яго страты  

ў гады Вялікай Айчыннай вайны 
Станоўчы ўплыў новых нацыянальных устаноў навукі, вы-

шэйшай адукацыі, культуры, дзяржаўных органаў на развіццё 
беларусазнаўства і краязнаўства. Роля Інбелкульта ў аргані-
зацыі краязнаўчых даследаванняў. Дзейнасць галіновых сек-
цый Інбелкульта па кіраванні краязнаўчымі даследаваннямі, іх 
правядзенні, навукова-метадычным забеспячэнні.  
Роля Цэнтральнага бюро краязнаўства (ЦБК) пры Інбелкуль-

це па арганізацыі грамадскага краязнаўчага руху; галоўныя 
кірункі яго дзейнасці. Краязнаўчыя з’езды і канферэнцыі. Ства-
рэнне сеткі грамадскіх краязнаўчых арганізацый. Краязнаўчы 
друк. Часопіс «Наш край». Мясцовыя краязнаўчыя выданні 
(«Віцебшчына», «Магілёўшчына», «Асіповіцкі раён», «Горацкі 
раён»). 
Удзел у краязнаўчым руху УВА і музеяў. Развіццё краязнаў-

чай дзейнасці ў школах.  
Пачатак краязнаўчай работы Дзяржаўнай бібліятэкі БССР і 

іншых бібліятэк. Дзейнасць Бібліяграфічнай камісіі Інбелкуль-
та па стварэнні краязнаўчых бібліяграфічных рэсурсаў. Края-
знаўчыя бібліяграфічныя матэрыялы ў часопісе «Наш край». 
Выдатныя краязнаўцы перыяду: М. І. Каспяровіч, У. І. Пічэта, 

Я. К. Бялькевіч, І. А. Сербаў, М. В. Мялешка, П. Ф. Салаўёў і інш. 

Рэпрэсіі ўлад супраць краязнаўчага руху і краязнаўцаў у 30-я гг., 
заняпад краязнаўства ў Беларусі.  
Страты краязнаўства падчас Вялікай Айчыннай вайны 

(знішчэнне краязнаўчых музеяў, вываз гісторыка-краязнаўчых 
каштоўнасцей і інш.). 

 
Тэма 10. Кірункі краязнаўчых даследаванняў у БССР 

у міжваенны перыяд (1918 – чэрвень 1941 г.) 
Асноўныя кірункі і вынікі гісторыка-краязнаўчых даследа-

ванняў: адкрыцці і працы А. М. Ляўданскага, С. А. Дубінскага, 
К. М. Палікарповіча, В. М. Дружчыца, У. І. Пічэты, М. В. Доў-
нар-Запольскага і інш.  
Краязнаўчыя фальклорна-этнаграфічныя даследаванні А. Серж-

путоўскага, М. В. Мялешкі, П. К. Харламповіча, І. А. Сербава, 
А. А. Шлюбскага.  
Краязнаўчыя моўныя даследаванні Інбелкульта, ЦБК і мяс-

цовых краязнаўчых арганізацый. Укладанне краёвых слоўнікаў 
М. І. Каспяровічам, А. Я. Крукоўскім, Я. К. Бялькевічам,  
М. Шатэрнікам.  
Краязнаўчыя даследаванні прыроды. Вынікі экспедыцый і 

працы А. У. Фядзюшына, А. А. Смоліча, В. Ф. Купрэвіча. Края-
знаўчыя медыцынскія даследаванні. Роля медыцынскай секцыі 
Інбелкульта, медыцынскай секцыі краязнаўчага таварыства 
БДУ ў вывучэнні санітарна-гігіенічнага стану асобных насе-
леных пунктаў і рэгіянальнай паталогіі. Уклад З.К. Магілёў-
чыка ў арганізацыю і правядзенне даследаванняў санітарна-
гігіенічнага стану. 
Краязнаўчыя даследаванні мастацтва. Працы Ф. П. Ждано-

віча, М. М. Шчакаціхіна.  
 

Тэма 11. Краязнаўчая дзейнасць  
у Заходняй Беларусі (1921–1939) 

Краязнаўчая праца Беларускага навуковага таварыства, Бе-
ларускага інстытута гаспадаркі і культуры, студэнцкага Тава-
рыства прыяцеляў беларусаведы. Беларускі гісторыка-этнагра-
фічны музей імя Івана Луцкевіча ў Вільні (1921–1945). Края-
знаўчыя матэрыялы ў беларускім перыядычным друку.  
Польскія навуковыя цэнтры, якія займаліся вывучэннем 

беларускіх рэгіёнаў: Віленскі ўніверсітэт імя Стэфана Баторыя, 
Таварыства сяброў навук у Вільні, Гродзенскі гісторыка-археа-
лагічны музей. 

Фарміраванне арганізацыйнай структуры ПКТ на заходне-
беларускіх землях, асноўныя напрамкі дзейнасці яго рэгіяналь-
ных аддзяленняў; дасягненні і недахопы функцыянавання арга-
нізацыі. Стварэнне Палескага музея Пінскім аддзелам ПКТ. 
Краязнаўчыя перыядычныя выданні ў заходнебеларускіх 

ваяводствах і паветах: «Лідская зямля», «Пінская зямля» і інш. 
Часопіс «Атэнэум Віленьскі».  
Школьнае краязнаўства, яго сувязь з грамадскім краязнаў-

чым рухам. 
Краязнаўчая дзейнасць бібліятэк у Заходняй Беларусі. Ства-

рэнне Віленскага бібліяграфічнага рэгіёна і роля Публічнай 
бібліятэкі імя С. Баторыя ў здзяйсненні бягучага бібліягра-
фічнага ўліку мясцовых выданняў. Краязнаўчая бібліяграфіч-
ная дзейнасць Публічнай бібліятэкі імя Я. і Э. Урублеўскіх. 
Выдатныя краязнаўцы перыяду: Ю. Ядкоўскі, Ч. Пяткевіч, 

О. Гедэман, Р. Гарашкевіч, Т. Урублеўскі, Я. Драздовіч, У. Абра-
мовіч, А. Снежка, М. Шумялевіч і інш.  

 
Тэма 12. Аднаўленне краязнаўчай дзейнасці ў БССР 

 і яе арганізацыя ў 1945–1980-я гг. 
Стан краязнаўчай работы пасля вызвалення Беларусі: аднаў-

ленне навуковых рэгіёназнаўчых даследаванняў АН БССР, 
УВА і іншых навуковых устаноў. Пашырэнне ў 1960–1980-я гг. 
рэгіёназнаўчых даследаванняў у сістэме інстытутаў АН БССР і 
іншых навукова-даследчых інстытутах. Увядзенне краязнаў-
ства як навуковай дысцыпліны ва УВА, стварэнне краязнаўчых 
студэнцкіх гурткоў. Гісторыка-краязнаўчы гурток у Гродзен-
скім педагагічным інстытуце. 
Стварэнне сеткі краязнаўчых музеяў, роля М. Ф. Мельніка-

ва, І. І. Стаброўскага. Арганізацыя гісторыка-археалагічных 
запаведнікаў (1967), гісторыка-культурных запаведнікаў у 
Заслаўі, Полацку, Гродне, Нясвіжы.  
Школьнае краязнаўства: арганізацыя, формы, кірункі дасле-

даванняў. Рух чырвоных следапытаў. Развіццё сеткі школьных 
краязнаўчых музеяў і куткоў. Музей А. М. Белакоза (в. Гудзе-
вічы). Краязнаўчая дзейнасць экскурсійна-турыстычных арга-
нізацый (Рэспубліканская турысцкая база, Цэнтральная дзіця-
чая турысцка-экскурсійная станцыя). Удзел школьнікаў у ту-
рыстычна-краязнаўчых экспедыцыях. 
Краязнаўчая дзейнасць творчых калектываў, клубаў і іншых 

устаноў і арганізацый. Пачатак краязнаўчай работы добра-

ахвотных таварыстваў: Беларускага добраахвотнага таварыства 
аховы помнікаў гісторыі і культуры, Беларускага таварыства 
аховы прыроды, Беларускага фонду культуры і інш.  
Уздым грамадскага краязнаўчага руху ў другой палове 80-х гг. 

Усебеларуская канферэнцыя краязнаўцаў у 1989 г. і стварэнне 
Беларускага краязнаўчага таварыства (БКТ); роля А. Г. Каха-
ноўскага. Асноўныя задачы і напрамкі дзейнасці БКТ. 
Краязнаўчыя матэрыялы ў перыядычных выданнях, прадаў-

жальных выданнях: «Помнікі гісторыі і культуры Беларусі», 
«Родная прырода», «Роднае слова» і інш.  
Актывізацыя краязнаўчага кнігавыдання. Узнаўленне края-

знаўчай дзейнасці бібліятэк у пасляваенны перыяд. Удзел 
абласных бібліятэк у выпуску краязнаўчых бібліяграфічных 
дапаможнікаў. Стварэнне ў абласных бібліятэках структурных 
падраздзяленняў па краязнаўстве, фарміраванне краязнаўчых 
бібліяграфічных рэсурсаў: каталогаў (картатэк), выпуск біблія-
графічных дапаможнікаў розных відаў, тыпаў, жанраў.  

 
Тэма 13. Асноўныя кірункі краязнаўчых даследаванняў  

у БССР у 1945–1980-я гг. 
Вывучэнне насельніцтва і населеных пунктаў. Комплексныя 

краязнаўчыя выданні. Гістарычныя і этнаграфічныя даследа-
ванні і апісанні беларускіх рэгіёнаў. Уклад А. П. і В. П. Грыц-
кевічаў, Л. У. Дучыц, Э. М. Загарульскага, М. І. Ермаловіча, 
У. Ф. Ісаенкі, Л. Р. Казлова, Г. А. Каханоўскага, А. І. Маль-
дзіса, А. М. Падліпскага, У. М. Ліўшыца, В. У. Скалабана, 
М. А. Ткачова, І. І. Філіповіча, З. В. Шыбекі, Г. В. Штыхава  
і інш. Вывучэнне М. М. Улашчыкам летапісання і гістарычных 
крыніц, прысвечаных беларускім рэгіёнам. Станоўчыя і не-
гатыўныя з’явы ў краязнаўчых даследаваннях пасляваеннага 
перыяду. 
Дзейнасць Інстытута мовазнаўства АН БССР, УВА па выву-

чэнні дыялектаў і гаворак беларускай мовы. Стварэнне «Дыя-
лектычнага атласа беларускай мовы», работа па падрыхтоўцы і 
выданні слоўнікаў гаворак і дыялектаў («Слоўнік беларускіх 
гаворак паўночна-заходняй Беларусі і яе пагранічча», «Тураў-
скі слоўнік», «Дыялектны слоўнік Брэстчыны» і інш.).  
Тапанімічныя даследаванні В. А. Жучкевіча, Я. Н. Рапанові-

ча і іншых вучоных. 

Даследаванне фізічнай геаграфіі абласцей і раёнаў, уклад 
П. А. Лярскага, М. С. Ратабыльскага, В. А. Дзяменцьева; апі-
санне турыстычных маршрутаў па абласцях і інш. Прыро-
дазнаўчая інфармацыя аб мясцовасцях у энцыклапедыях і 
даведачных выданнях, прысвечаных абласцям і гарадам. 
Даследаванні рэгіянальных асаблівасцей рассялення насель-

ніцтва і яго фізічных тыпаў да аварыі на ЧАЭС. 
Вывучэнне гістарычных, тэарэтычных, арганізацыйна-мета-

дычных пытанняў краязнаўчай бібліяграфіі Л. Р. Амельковіч, 
Р. М. Чыгіровай, В. Е. Лявончыкавым. 
 

 
Раздзел V. Краязнаўства ў Рэспубліцы Беларусь 

(1991–2010) 
 

Тэма 14. Развіццё грамадскага краязнаўчага руху 
Уплыў новых гістарычных і сацыяльна-культурных умоў на 

павышэнне грамадскай ролі краязнаўства, павелічэнне інтарэсу 
да яго, удасканаленне метадалогіі краязнаўчых даследаванняў. 
Значэнне дзяржаўных і рэгіянальных праграм для краязнаўчай 
работы. 
Мэты, задачы і кірункі краязнаўчай дзейнасці Беларускага 

краязнаўчага таварыства ў афіцыйных дакументах арганізацыі. 
Роля Г.Каханоўскага ў яго стварэнні і функцыянаванні. Фармі-
раванне структуры Беларускага краязнаўчага таварыства, ства-
рэнне абласных краязнаўчых аб’яднанняў. Асноўныя кірункі і 
формы дзейнасці структур Беларускага краязнаўчага тавары-
ства. Прычыны прыпынення функцыянавання цэнтральных і 
рэгіянальных органаў таварыства. Уплыў арганізацыі на 
далейшае развіццё краязнаўчага руху ў Беларусі. 
Стварэнне грамадскіх краязнаўчых арганізацый і іх дзей-

насць (віцебскі краязнаўчы фонд імя А.Сапунова, браслаўскае 
краязнаўчае таварыства імя О. М. Гедэмана, ляхавіцкае тава-
рыства «Тадэвуш Рэйтан», Заходне-палескае навуковае края-
знаўчае таварыства «Загароддзе» і інш.).  
Напрамкі краязнаўчай дзейнасці нацыянальна-культурных 

таварыстваў («Таварыства польскай культуры Лідскай зямлі», 
украінскае грамадска-культурнае таварыства «Голас Берасцей-
шчыны» і інш.). 

Роля Беларускага фонду культуры (БФК), Таварыства бела-
рускай мовы імя Ф. Скарыны і іншых добраахвотных тава-
рыстваў у развіцці краязнаўчай дзейнасці. «Краязнаўчая газе-
та» (2003) БФК – галоўны перыядычны орган сучаснага края-
знаўства. Перыядычныя выданні краязнаўчых арганізацый і 
заснаваных асобнымі краязнаўцамі («Лідскі летапісец», «Ку-
фэрак Віленшчыны» і інш.). 

 
Тэма 15. Развіццё дзяржаўнага і школьнага краязнаўства 
Арганізацыя, задачы, асноўныя напрамкі і формы школьнага 

краязнаўства. Дзейнасць Рэспубліканскага цэнтра краязнаўства 
і турызму навучэнскай моладзі і іншых экскурсійна-турыс-
тычных арганізацый па развіцці краязнаўчага руху. Рэспублі-
канскія турыстычна-краязнаўчыя экспедыцыі «Жыву ў Бела-
русі і тым ганаруся». 
Уклад інстытутаў Нацыянальнай акадэміі навук Беларусі, 

архіваў, іншых даследчых устаноў і УВА ў краязнаўства. Па-
шырэнне сеткі краязнаўчых музеяў, асноўныя напрамкі іх на-
вуковай і асветніцкай дзейнасці. Пашырэнне краязнаўчых ву-
чэбных дысцыплін у падрыхтоўцы спецыялістаў ва ўстановах 
вышэйшай адукацыі. 
Актывізацыя краязнаўчай дзейнасці бібліятэк. Роля «Пала-

жэння аб краязнаўчай рабоце біблiятэк Рэспублікі Беларусь» 
(2003–2010) у развіцці арганізацыйнай структуры бібліятэчна-
бібліяграфічнага краязнаўства. Укараненне аўтаматызаваных 
тэхналогій і стварэнне электронных краязнаўчых інфарма-
цыйных рэсурсаў.  
Краязнаўчыя матэрыялы на старонках мясцовага перыядыч-

нага друку, у перыядычных і прадаўжальных выданнях. 
Краязнаўчыя часопісы, альманахі, неперыядычныя зборнікі: 
«Берасцейскія карані», «Гарадзенскія запісы», «Віцебскі 
сшытак», «Магілёўская даўніна», «Магілёўшчына» і інш. 
Актывізацыя выдання краязнаўчай літаратуры. Краязнаўчыя 

выдавецкія серыі: «Па родным краі», «Нашы славутыя зем-
лякі» («Полымя»), «З вякоў мінулых» («Мастацкая літарату-
ра») і інш. Завяршэнне праекта гісторыка-дакументальных хро-
нік гарадоў і раёнаў Беларусі «Памяць». 
Беларускае краязнаўства ў Інтэрнэце. 
Інтэгратыўныя працэсы ў сучаснай краязнаўчай дзейнасці.  

Навукова-практычныя канферэнцыі і чытанні як буйнейшыя 
формы арганізацыі навуковай дзейнасці па краязнаўстве. Удзел 
у іх арганізацыі грамадскіх краязнаўчых арганізацый, навуко-
вых і адукацыйных устаноў, краязнаўчых музеяў, мясцовых 
улад.  

 
Тэма 16. Асноўныя кірункі краязнаўчых даследаванняў 

Комплексныя апісанні асобных рэгіёнаў у працах вядомых 
краязнаўцаў А. М. Карлюкевіча, І. А. Марзалюка, А. А. Марці-
новіча, А. І. Махнача, З. В. Шыбекі і інш. 
Пашырэнне тэматыкі гісторыка-краязнаўчых даследаванняў. 

Вывучэнне рэгіянальнай генеалогіі, выпуск актавых зборнікаў, 
прысвечаных рэгіёнам і інш. Уклад А. І. Атнагулава, А. М. Мі-
хальчанкі, С. Я. Рассадзіна, С. А. Рыбчонка, М. Ф. Спіры-
донава, А. К. Цітова, З. Л. Яцкевіча і інш.  
Гісторыка-археалагічныя даследаванні, фальклорна-этнагра-

фічныя і этналагічныя даследаванні рэгіёнаў Беларусі. Уклад 
У. Ф. Ісаенкі, В. В. Шведа, І. А. Марзалюка, В. С. Цітова і інш. 
Геаграфічныя, прыродазнаўчыя і экалагічныя даследаванні, 

выпуск даведачных выданняў і вучэбных дапаможнікаў па 
геаграфіі і прыродзе рэгіёнаў. 
Літаратурна-краязнаўчыя даследаванні, уклад А. І. Мальдзі-

са, Л. Я. Кулажанкі і інш. 
Даследаванні пытанняў бібліятэчна-бібліяграфічнага края-

знаўства І.М.Стрыжонак, А. В. Прадзеінай, Т. В. Кузьмініч  
і інш. 
Актывізацыя вывучэння гісторыі беларускага краязнаўства, 

уклад Л. В. Аляксеева, А. У. Дзянісава, Я. М. Мяшэчкі, М. В. Пі-
вавара, В. У. Скалабана, І. У. Цітовіча і інш.  

Метадычныя рэкамедацыі па арганізацыі і выкананні 
самастойнай работы студэнтаў 

 
У мэтах павышэння эфектыўнасці засваення вучэбнага матэ-

рыялу па дысцыпліне і фарміравання прафесіянальных кампе-
тэнцый вучэбным планам спецыяльнасці прадугледжана кант-
ралюемая самастойная работа студэнтаў. Формамі кантралю-
ючых мерапрыемстваў кіруемай самастойнай работы з’яўля-
юцца: тэсціраванне, аналіз пісьмовых прац, электронных прэ-
зентацый, гутарка са студэнтамі, ацэнка вусных выступленняў. 

 
 

Тэматыка семінарскіх заняткаў 
 

1. Краязнаўства ў Беларусі ў перыяд Вялікага Княства Літоў-
скага (XV – канец XVIІІ ст.). 

2. Краязнаўства ў Беларусі ў перыяд Расійскай імперыі 
(канец XVIІІ ст. – 1917 г.). 

3. Краязнаўства ў Беларусі ў міжваенны час (1918 – чэрвень 
1941 г.). 

4. Краязнаўства ў Беларусі ў пасляваенны перыяд (1945–1980). 
5. Краязнаўства ў Рэспубліцы Беларусь на сучасным этапе 

(1991–2010). 
 
 

Сродкі дыягностыкі вынікаў вучэбнай дзейнасці 
 
Асноўным сродкам дыягностыкі засваення ведаў і авалод-

вання неабходнымі ведамі і ўменнямі па дысцыпліне з’яўляец-
ца праверка заданняў разнастайнага тыпу, выконваемых у рам-
ках гадзін, адведзеных на лекцыі (франтальнае апытанне на 
лекцыях, лекцыя-гутарка, лекцыя-канферэнцыя), семінарскія 
заняткі (вуснае апытанне, дыскусія, электронная прэзентацыя), 
практычныя заняткі (работа ў групах, вуснае апытанне, эсэ, 
электронная прэзентацыя), кантралюемая самастойная работа.  

Вучэбнае выданне 

